КОМИ РЕСПУБЛИКАЛӦН ОЛАНПАС
Коми Республикаын меставывса асвеськӧдлан органъяслы
Коми Республикаса торъя канму уджмогъяс сетӧм йылысь
Примитӧма Коми Республикаса
Каналан Сӧветӧн                                            2015 вося вӧльгым тӧлысь 19 лунӧ
1 статья
Сетны Коми Республикаын муниципальнӧй районъясса да кар кытшъясса муниципальнӧй юкӧнъяслӧн меставывса асвеськӧдлан органъяслы Коми Республикаса канму уджмогъяс:
1) Коми Республика мутасын велӧдан организацияясӧ, кӧні збыльмӧдӧны школаӧдз велӧдан уджтас, ветлысь челядьлӧн бать-мамлы (оланпасӧн урчитӧм петкӧдлысьяслы) компенсация сетӧм серти;
2) социальнӧя отсалан мераяс сетӧм серти, кутшӧмъясӧс индӧма «Коми Республикаын олысьяслы социальнӧй отсӧг сетӧм йылысь» 2004 во вӧльгым тӧлысь 12 лунся 55-РЗ №-а Коми Республикаса Оланпаслӧн 18 статьяса 11 юкӧнын, Коми Республикаын муниципальнӧй велӧдан организацияса педагогика уджалысьяслы, кодъяс уджалӧны да олӧны сиктса олан пунктъясын либӧ кар кодь посёлокъясын, ӧтпырйӧ кыклаын уджалысьяс кындзи, сьӧмӧн компенсация мынтӧмӧн;
3) лӧсялана муниципальнӧй юкӧн мутасын дӧзьӧртӧг кольӧм пемӧсъясӧс кыян да видзан мероприятиеяс котыртӧм серти;
4) Россия Федерацияса гражданалы, кодъяслӧн эм инӧд босьтны субсидияяс (социальнӧй мынтӧмъяс) оланін ньӧбӧм либӧ стрӧитӧм вылӧ, канмусянь отсӧг сетан юкӧнын:
а) оланпастэчасӧн урчитӧм документъяс примитӧм да прӧверитӧм Россия Федерацияса гражданасянь, кодъяслӧн эм инӧд оланін ньӧбӧм либӧ стрӧитӧм вылӧ босьтны субсидияяс (социальнӧй мынтӧмъяс), кутшӧмъясӧс сетӧны лӧсялана сьӧма во вылӧ федеральнӧй сьӧмкуд либӧ Коми Республикаса республиканскӧй сьӧмкуд сьӧм тшӧт весьтӧ, сы лыдын канму оланін сертификатъясӧн;
б) Россия Федерацияса гражданаӧс учётӧ босьтӧм, кодъяслӧн эм инӧд оланін ньӧбӧм либӧ стрӧитӧм вылӧ босьтны субсидияяс (социальнӧй мынтӧмъяс), кутшӧмъясӧс сетӧны федеральнӧй сьӧмкуд либӧ Коми Республикаса республиканскӧй сьӧмкуд сьӧм тшӧт весьтӧ, сы лыдын канму оланін сертификатъясӧн;
в) Россия Федерацияса гражданалысь списокъяс нуӧдӧм, кодъяслӧн эм инӧд оланін ньӧбӧм либӧ стрӧитӧм вылӧ босьтны субсидияяс (социальнӧй мынтӧмъяс), кутшӧмъясӧс сетӧны федеральнӧй сьӧмкуд либӧ Коми Республикаса республиканскӧй сьӧмкуд сьӧм тшӧт весьтӧ, да Россия Федерацияса гражданаӧс на дорӧ мытшӧдтӧг лэдзӧм;
г) стӧч отчётносьта бланокъяс видзӧм дорӧ корӧмъяс серти канму оланін сертификатъяс видзӧм, канму оланін сертификатъяс сетӧм, а сідзжӧ канму оланін сертификатъяс кутысьяссянь найӧс вежӧм йылысь шыӧдчӧмъяс примитӧм федеральнӧй оланпастэчасӧн урчитӧм пӧрадок серти;
д) Россия Федерацияса гражданакӧд, кодъяслӧн эм инӧд оланін ньӧбӧм либӧ стрӧитӧм вылӧ босьтны субсидияяс (социальнӧй мынтӧмъяс), кутшӧмъясӧс сетӧны лӧсялана сьӧма во вылӧ федеральнӧй сьӧмкуд либӧ Коми Республикаса республиканскӧй сьӧмкуд сьӧм тшӧт весьтӧ, сы лыдын канму оланін сертификатъясӧн, наӧн босьтан олан жыръяс социальнӧя кӧртымӧ босьтӧм йылысь сёрнитчӧмъяс, либӧ Россия Федерацияса гражданалӧн киын кутан олан жыръяс урчитӧм пӧрадок серти мырддьӧм йылысь сёрнитчӧмъяс, либӧ Россия Федерацияса гражданалӧн инӧд серти асэмбурӧн лоысь олан жыръяс канму оланін сертификатъяс вылӧ вежӧм йылысь сёрнитчӧмъяс дугӧдӧм йылысь артмӧдчӧмъяс кырымалӧм;
е) федеральнӧй оланпастэчас подув вылын федеральнӧй сьӧмкуд сьӧм тшӧт весьтӧ канму оланін сертификатъяс серти оланін ньӧбӧм либӧ стрӧитӧм вылӧ субсидияяс (социальнӧй мынтӧмъяс) босьтан пӧрадок да условиеяс йылысь Россия Федерацияса гражданалы юӧртӧм;
ж) оланін ньӧбӧм либӧ стрӧитӧм вылӧ сетан субсидия (социальнӧй мынтӧм) ыдждаысь унджык чӧжӧс, мый колӧ оланінлысь арталӧм (шӧркодь) дон мынтӧм вылӧ, либӧ мукӧд сикас сьӧм кутысьӧн том семьяӧс шуӧм йылысь либӧ шуӧмын ӧткажитӧм йылысь помшуӧм примитӧм;
з) Россия Федерацияса гражданалы Коми Республикаса республиканскӧй сьӧмкуд сьӧм тшӧт весьтӧ оланін ньӧбӧм вылӧ социальнӧй мынтӧмъяс налы сетӧм йылысь сёрнитчӧмъяс сетӧм, Россия Федерацияса гражданалы сетӧм индӧм сёрнитчӧмъяс серти реестръяс нуӧдӧм;
5) Россия Федерацияса гражданалы вузалан да ломтысян коланлун вылӧ видзан чорыд ломтас вылӧ донъяс канмусянь ладмӧдӧм понда воштӧм сьӧм вештӧм серти:
а) Россия Федерацияса гражданаӧс чорыд ломтасӧн могмӧдӧм вылӧ ломтасӧн могмӧдыськӧд сёрнитчӧмъяс кырымалӧм сэк, кор олысьяслы вузалан чорыд ломтасӧн вылӧ экономика боксянь подулалӧм дон арталӧмыс, кутшӧмӧс збыльмӧдӧ чорыд ломтасӧн торъя могмӧдысь серти донъяс (тарифъяс) ладмӧдан юкӧнын Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган, петӧ чорыд ломтас вылӧ торйӧн вузалан медыджыд бӧръя донъясысь, кутшӧмъясӧс урчитӧма Коми Республикаса Веськӧдлан котыр, чорыд ломтас видзан нормативъяс серти, кутшӧмъясӧс вынсьӧдӧма урчитӧм пӧрадок серти, да олан жыр нормативнӧй площадьлӧн дінмуса стандартъясын индӧм ыджда серти, кутшӧмъясӧс урчитӧма «Олан жырйысь да коммунальнӧй услугаясысь мынтысьӧм вылӧ субсидияяс арталӧм могысь вӧдитчан олан жырлӧн нормативнӧй ыджда дінму стандарт йылысь» Коми Республикаса Оланпаслӧн 1 статьяын, но олан жырлӧн босьтан ӧтувъя площадьлӧн збыльвывса ыдждаысь абу унджык;
б) Россия Федерацияса гражданалы вузалан да ломтысян коланлун вылӧ видзан чорыд ломтас вылӧ донъяс канмусянь ладмӧдӧм понда воштӧм сьӧм вештӧм чорыд ломтасӧн могмӧдысьлы субсидияяс сетӧмӧн;
6) Коми Республикаын меставывса асвеськӧдлан органъяслӧн чина йӧзлысь лыддьӧг урчитӧм серти, кодъясӧс уполномочитӧма лӧсьӧдны административнӧй инӧд торкалӧмъяс йылысь сёрнигижӧдъяс, кутшӧмъясӧс индӧма “Коми Республикаын административнӧй кывкутӧм йылысь” 2003 во ӧшым тӧлысь 30 лунся 95-РЗ №-а Коми Республикаса Оланпаслӧн 4 статьяын (водзӧ - “Коми Республикаын административнӧй кывкутӧм йылысь” Коми Республикаса Оланпас);
7) бать-мамтӧм челядьӧс да бать-мам дӧзьӧртӧг кольӧм челядьӧс, бать-мамтӧм челядь да бать-мам дӧзьӧртӧг кольӧм челядь лыдӧ пырысь йӧзӧс муниципальнӧй торъя оланін фондса олан жыръясӧн могмӧдӧм серти, кутшӧмъясӧс сетӧны торъя олан жыръяс кӧртымалан сёрнитчӧмъяс подув вылын Россия Федерацияса оланін кодекслӧн 1091 статья серти да “Бать-мамтӧм челядьлы да бать-мам дӧзьӧртӧг кольӧм челядьлы социальнӧй отсӧг сетӧм серти содтӧд гарантияяс йылысь” 1996 во ӧшым тӧлысь 21 лунся 159-ФЗ №-а Федеральнӧй оланпаслӧн 8 статья серти;
8) бать-мамтӧм челядьлысь да бать-мам дӧзьӧртӧг кольӧм челядьлысь, бать-мамтӧм челядь да бать-мам дӧзьӧртӧг кольӧм челядь лыдӧ пырысь йӧзлысь, кодъясӧс колӧ могмӧдны муниципальнӧй торъя оланін фондса олан жыръясӧн, кутшӧмъясӧс сетӧны торъя олан жыръяс кӧртымалан сёрнитчӧмъяс подув вылын, лыддьӧгъяс лӧсьӧдӧм серти;
9) “Ветеранъяс йылысь” 1995 во тӧвшӧр тӧлысь 12 лунся 5-ФЗ №-а да “Россия Федерацияын вермытӧмъясӧс социальнӧя дорйӧм йылысь” 1995 во вӧльгым тӧлысь 24 лунся 181-ФЗ №-а федеральнӧй оланпасъясӧн урчитӧм категорияа Россия Федерацияса гражданаӧс, кодъяслы колӧ бурмӧдны олан условиеяссӧ да кодъяс сувтісны учётӧ 2005 вося тӧвшӧр тӧлысь 1 лунӧдз, олан жыръясӧн могмӧдан социальнӧй отсӧг мераяс сетӧм серти:
а) боевӧй тышъясса вермытӧмъясӧс, а сідзжӧ пытшкӧс делӧяс органъясса, Биысь видзчысян канму службаса, мыж вештан системалӧн учреждениеясса да органъясса военнослужащӧйясӧс да рядӧвӧй да веськӧдлысь йӧзӧс, кодъяс лоисны вермытӧмъясӧн военнӧй службаса могъяс (служебнӧй могъяс) збыльмӧдӧм дырйи доймӧм, контузия либӧ сьӧкыда доймӧм понда;
б) боевӧй тышъясса ветеранъясӧс;
в) боевӧй тышъясса кувсьӧм (пӧгибнитӧм) вермытӧмъяслӧн да боевӧй тышъясса ветеранъяслӧн семьяясӧ пырысьясӧс, военнӧй службаса могъяс (служебнӧй могъяс) збыльмӧдӧм дырйи пытшкӧс делӧяс органъясса, Биысь видзчысян канму службаса, мыж вештан системалӧн учреждениеясса да органъясса да канму безопасносьт органъясса пӧгибнитӧм военнослужащӧйяслӧн, рядӧвӧй да веськӧдлысь йӧзлӧн семьяясӧ пырысьясӧс, пленын пӧгибнитӧм, урчитӧм пӧрадок серти боевӧй тышъясса районъясын юӧртӧг вошӧмаясӧн шуӧм военнослужащӧйяслӧн семьяясӧ пырысьясӧс;
г) вермытӧмъясӧс;
д) вермытӧм челядя семьяясӧс.

Сетны Коми Республикаын кар кытшъясса муниципальнӧй юкӧнъяслӧн, муниципальнӧй районъясса муниципальнӧй юкӧнъяс мудоръясын овмӧдчӧминъяслӧн меставывса асвеськӧдлан органъяслы Коми Республикаса канму уджмог Коми Республикаын кар кытшъясса муниципальнӧй юкӧнъяс, муниципальнӧй районъясса муниципальнӧй юкӧнъяс мудоръясын овмӧдчӧминъяслӧн меставывса асвеськӧдлан органъясысь чина йӧз лыддьӧг индӧм кузя, кодъясӧс уполномочитӧма лӧсьӧдны административнӧй инӧд торкалӧмъяс йылысь сёрнигижӧдъяс, кутшӧмъясӧс индӧма “Коми Республикаын административнӧй кывкутӧм йылысь” Коми Республикаса Оланпаслӧн 6, 7 да 8 статьяясын.
3 статья 
Сетны Коми Республикаын муниципальнӧй районъясса, кар кытшъясса муниципальнӧй юкӧнъяслӧн, муниципальнӧй районъясса муниципальнӧй юкӧнъяс мудоръясын овмӧдчӧминъяслӧн меставывса асвеськӧдлан органъяслы Коми Республикаса канму уджмог Коми Республикаын меставывса асвеськӧдлан органъясысь чина йӧз лыддьӧг индӧм кузя, кодъясӧс уполномочитӧма лӧсьӧдны административнӧй инӧд торкалӧмъяс йылысь сёрнигижӧдъяс, кутшӧмъясӧс индӧма “Коми Республикаын административнӧй кывкутӧм йылысь” Коми Республикаса Оланпаслӧн 3 статьяса 3 да 4 юкӧнъясын.
4 статья
Сетны Коми Республикаын муниципальнӧй районъясса муниципальнӧй юкӧнъяслӧн меставывса асвеськӧдлан органъяслы Коми Республикаса канму уджмогъяс артавны да сетны сэтшӧм овмӧдчӧминъяслӧн сьӧмкудъяслы субвенцияяс, кутшӧмъяс инавсьӧны Коми Республикаын лӧсялана муниципальнӧй районъяслӧн мутасъясын, Коми Республикаса татшӧм канму уджмогъяс збыльмӧдӧм вылӧ:
а) урчитны Коми Республикаын меставывса асвеськӧдлан органъяслысь чина йӧз лыддьӧг, кодъясӧс уполномочитӧма лӧсьӧдны административнӧй инӧд торкалӧмъяс йылысь сёрнигижӧдъяс, кутшӧмъясӧс индӧма “Коми Республикаын административнӧй кывкутӧм йылысь” Коми Республикаса Оланпаслӧн 6, 7 да 8 статьяясын;
б) урчитны Коми Республикаын меставывса асвеськӧдлан органъяслысь чина йӧз лыддьӧг, кодъясӧс уполномочитӧма лӧсьӧдны административнӧй инӧд торкалӧмъяс йылысь сёрнигижӧдъяс, кутшӧмъясӧс индӧма “Коми Республикаын административнӧй кывкутӧм йылысь” Коми Республикаса Оланпаслӧн 3 статьяса 3 да 4 юкӧнъясын.
5 статья
1. Тайӧ Оланпаслӧн 1 – 4 статьяясын индӧм Коми Республикаын меставывса асвеськӧдлан органъяслӧн (водзӧ - меставывса асвеськӧдлан органъяс) тайӧ Оланпаслӧн 1 – 4 статьяясын урчитӧм канму уджмогъяс (водзӧ - канму уджмогъяс) збыльмӧдӧм дырйи эм инӧд:
1) ас кадӧ да тырвыйӧ босьтны Коми Республикаса республиканскӧй сьӧмкудйысь субвенцияясӧн урчитӧм сьӧм, кутшӧмъясӧс индӧма канму уджмогъяс збыльмӧдӧм вылӧ;
2) канму уджмогъяс збыльмӧдӧм вылӧ содтӧд вӧдитчыны ас материальнӧй ресурсъясӧн да сьӧмӧн Коми Республикаын муниципальнӧй юкӧнъяслӧн подувпуктасъясӧн урчитӧм случайясын да пӧрадок серти;
3) босьтны Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органъяссянь гӧгӧрвоӧдӧмъяс да вӧзйӧмъяс канму уджмогъяс збыльмӧдӧм серти;
4) примитны муниципальнӧй инӧда актъяс канму уджмогъяс збыльмӧдан юалӧмъяс серти;
5) пӧртны олӧмӧ мукӧд инӧд, кутшӧм колӧ канму уджмогъяс збыльмӧдӧм вылӧ.
2. Меставывса асвеськӧдлан органъяслы канму уджмогъяс наӧн збыльмӧдӧм дырйи колӧ:
1) пӧртны олӧмӧ канму уджмогъяс Россия Федерацияса оланпастэчас серти да Коми Республикаса оланпастэчас серти;
2) могмӧдны, медым канму уджмогъяс збыльмӧдӧм вылӧ индӧм сьӧмсӧ видзӧма торъя мог вылӧ;
3) сетны Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органъясӧ канму уджмогъяс збыльмӧдӧм йылысь да Коми Республикаса республиканскӧй сьӧмкудйысь сьӧм, кутшӧмӧс сетӧны субвенцияӧн да индӧма канму уджмогъяс збыльмӧдӧм вылӧ, торъя мог вылӧ видзӧм йылысь отчётъяс, а сідзжӧ канму уджмогъяс збыльмӧдӧмкӧд йитчӧм мукӧд юӧр;
4) могмӧдны условиеяс, медым Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органъяс вермисны мытшӧдтӧг нуӧдны канму уджмогъяс збыльмӧдӧм серти да канму уджмогъяс збыльмӧдӧм вылӧ индӧм сьӧмсӧ видзӧм серти прӧверкаяс;
5) бырӧдны торкӧмъяс, кутшӧмъясӧс эрдӧдӧма  Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органъясӧн канму уджмогъяс збыльмӧдӧм серти прӧверкаяс нуӧдӧм дырйи, примитны найӧс ӧлӧдан мераяс;
6) збыльмӧдны мукӧд мог, кутшӧм колӧ канму уджмогъяс олӧмӧ пӧртӧм дырйи.
6 статья
1. Меставывса асвеськӧдлан органъясӧн канму уджмогъяс збыльмӧдӧм дырйи Коми Республикаса Веськӧдлан котырлӧн эм инӧд:
1) йӧзӧдны меставывса асвеськӧдлан органъясӧн збыльмӧдӧм вылӧ сетӧм канму уджмогъяс збыльмӧдан юалӧмъяс серти быть колана нормативнӧй инӧда актъяс, видзӧдны найӧс олӧмӧ пӧртӧм бӧрся, а сідзжӧ видзӧдны найӧс збыльмӧдӧм вылӧ сетӧм материальнӧй средствояс да сьӧм видзӧм бӧрся;
2) корны да босьтны меставывса асвеськӧдлан органъясысь канму уджмогъяс збыльмӧдӧм йылысь да Коми Республикаса республиканскӧй сьӧмкудйысь канму уджмогъяс збыльмӧдӧм вылӧ субвенцияясӧн индӧм сьӧмсӧ торъя мог вылӧ видзӧм йылысь отчётъяс.
2. Меставывса асвеськӧдлан органъясӧн канму уджмогъяс збыльмӧдӧм дырйи Коми Республикаса Веськӧдлан котырлы быть колӧ:
1) сетӧм канму уджмогъяссӧ могмӧдны сьӧмӧн Коми Республикаса республиканскӧй сьӧмкудйысь субвенцияясӧн, кутшӧмъясӧс индӧма канму уджмог збыльмӧдӧм вылӧ;
2) видзӧдны Коми Республикаса республиканскӧй сьӧмкудйысь тайӧ могъяс вылӧ сетӧм субвенцияясӧн индӧм сьӧм тшӧт весьтӧ урчитӧм сьӧмсӧ торъя мог вылӧ видзӧм бӧрся, а сідзжӧ канму уджмогъяс збыльмӧдӧм могысь сетӧм материальнӧй средствоясӧн вӧдитчӧм бӧрся.
3. Коми Республикаса Веськӧдлан котырлӧн инӧдъяс да могъяс, кутшӧмъясӧс урчитӧма тайӧ статьяса 1 да 2 юкӧнъясын, збыльмӧдсьӧны Коми Республикаса Веськӧдлан котырӧн асшӧрысь либӧ сыӧн уполномочитӧм олӧмӧ пӧртысь власьт органъясӧн.
7 статья
1. Меставывса асвеськӧдлан органъясӧн канму уджмогъяс збыльмӧдӧм вылӧ рӧскод могмӧдсьӧ сьӧмӧн Коми Республикаса республиканскӧй сьӧмкудйысь канму уджмогъяс збыльмӧдӧм вылӧ субвенцияясӧн урчитӧм сьӧм тшӧт весьтӧ (водзӧ – субвенцияяс).
2. Меставывса асвеськӧдлан органъясӧн канму уджмогъяс збыльмӧдӧм вылӧ лӧсялана меставывса сьӧмкудъяслы субвенцияяссӧ юклӧны татшӧм пӧрадок серти:
1) тайӧ Оланпаслӧн 1 статьяса 1 пунктын индӧм канму уджмог - “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 1 пунктӧн урчитӧм Коми Республикаса канму уджмог збыльмӧдӧм вылӧ муниципальнӧй районса (кар кытшса) сьӧмкудлы Коми Республикаса республиканскӧй сьӧмкудйысь сетан субвенция ыджда арталанног серти, тайӧ Оланпас дорӧ 1 содтӧд серти;
2) тайӧ Оланпаслӧн 1 статьяса 2 пунктын индӧм канму уджмог - “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 2 пунктӧн урчитӧм Коми Республикаса канму уджмог збыльмӧдӧм вылӧ муниципальнӧй районса (кар кытшса) сьӧмкудлы Коми Республикаса республиканскӧй сьӧмкудйысь сетан субвенция ыджда арталанног серти, тайӧ Оланпас дорӧ 2 содтӧд серти;
3) тайӧ Оланпаслӧн 1 статьяса 3 пунктын индӧм канму уджмог - “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 3 пунктӧн урчитӧм Коми Республикаса канму уджмог збыльмӧдӧм вылӧ муниципальнӧй районса (кар кытшса) сьӧмкудлы Коми Республикаса республиканскӧй сьӧмкудйысь сетан субвенция ыджда арталанног серти тайӧ Оланпас дорӧ 3 содтӧд серти;
4) тайӧ Оланпаслӧн 1 статьяса 4 пунктын индӧм канму уджмогъяс - “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 4 пунктӧн урчитӧм Коми Республикаса канму уджмогъяс збыльмӧдӧм вылӧ муниципальнӧй районса (кар кытшса) сьӧмкудлы Коми Республикаса республиканскӧй сьӧмкудйысь сетан субвенция ыджда арталанног серти тайӧ Оланпас дорӧ 4 содтӧд серти;
5) тайӧ Оланпаслӧн 1 статьяса 5 пунктын индӧм канму уджмогъяс - “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 5 пунктлӧн “а” пунктулӧн урчитӧм Коми Республикаса канму уджмог збыльмӧдӧм вылӧ муниципальнӧй районса (кар кытшса) сьӧмкудлы Коми Республикаса республиканскӧй сьӧмкудйысь сетан субвенция ыджда арталанног серти тайӧ Оланпас дорӧ 5 содтӧд серти да “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 5 пунктлӧн “б” пунктулӧн урчитӧм Коми Республикаса канму уджмог збыльмӧдӧм вылӧ муниципальнӧй районса (кар кытшса) сьӧмкудлы Коми Республикаса республиканскӧй сьӧмкудйысь сетан субвенция ыджда арталанног серти тайӧ Оланпас дорӧ 6 содтӧд серти;
6) тайӧ Оланпаслӧн 1 статьяса 6 пунктын, 2 да 3 статьяясын индӧм канму уджмогъяс - “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 6 пунктӧн, 2 да 3 статьяясӧн урчитӧм Коми Республикаса канму уджмогъяс збыльмӧдӧм вылӧ Коми Республикаса муниципальнӧй юкӧнса сьӧмкудлы Коми Республикаса республиканскӧй сьӧмкудйысь сетан субвенция ыджда арталанног серти тайӧ Оланпас дорӧ 7 содтӧд серти;
7) тайӧ Оланпаслӧн 1 статьяса 7 – 9 пунктъясын индӧм канму уджмогъяс:
“Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 7 - 9 пунктъясӧн урчитӧм Коми Республикаса канму уджмог збыльмӧдӧм вылӧ муниципальнӧй районса (кар кытшса) сьӧмкудлы Коми Республикаса республиканскӧй сьӧмкудйысь сетан субвенция ыджда арталанног серти тайӧ Оланпас дорӧ 8 содтӧд серти;
Бать-мамтӧм челядьӧс да бать-мам дӧзьӧртӧг кольӧм челядьӧс, бать-мамтӧм челядь да бать-мам дӧзьӧртӧг кольӧм челядь лыдӧ пырысь йӧзӧс торъя олан жыръяс кӧртымалан сёрнитчӧмъяс серти муниципальнӧй торъя оланін фондса олан жыръясӧн могмӧдӧм вылӧ олан жыръяс стрӧитӧм, ньӧбӧм, выльмӧдӧм, дзоньталӧм вылӧ муниципальнӧй районъясса (кар кытшъясса) сьӧмкудъяслы сетан субвенция ыджда арталанног серти (“Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдӧм серти канму уджмогъяс сетӧм йылысь” 2012 во ӧшым тӧлысь 7 лунся 104-РЗ №-а Коми Республикаса Оланпас дорӧ 5 содтӧд), - тайӧ Оланпаслӧн 1 статьяса 7 да 8 пунктъясын индӧм канму уджмогъяскӧд йитӧдын;
“Ветеранъяс йылысь” 1995 во тӧвшӧр тӧлысь 12 лунся 5-ФЗ №-а да “Россия Федерацияын вермытӧмъясӧс социальнӧя дорйӧм йылысь” 1995 во вӧльгым тӧлысь 24 лунся 181-ФЗ №-а федеральнӧй оланпасъясӧн урчитӧм торъя категория гражданаӧс олан жыръясӧн могмӧдӧм вылӧ муниципальнӧй районъясса (кар кытшъясса) сьӧмкудъяслы сетан субвенция ыджда арталанног серти (“Коми Республикаын меставывса асвеськӧдлан органъяслы торъя категория гражданаӧс оланінӧн могмӧдӧм кузя социальнӧй отсӧг сетӧм серти канму уджмогъяс сетӧм йылысь” 2011 во ӧшым тӧлысь 7 лунся 147-РЗ №-а Коми Республикаса Оланпас дорӧ 2 содтӧд ) - тайӧ Оланпаслӧн 1 статьяса 9 пунктын индӧм канму уджмогкӧд йитӧдын;
8) тайӧ Оланпаслӧн 4 статьяын индӧм канму уджмогъяс - “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 4 статьяӧн урчитӧм Коми Республикаса канму уджмогъяс збыльмӧдӧм вылӧ муниципальнӧй районса сьӧмкудлы Коми Республикаса республиканскӧй сьӧмкудйысь сетан субвенция ыджда арталанног серти тайӧ Оланпас дорӧ 9 содтӧд серти.
3. Меставывса асвеськӧдлан органъясӧн канму уджмогъяс збыльмӧдӧм могысь вӧдитчӧм да (либӧ) веськӧдлӧм либӧ муниципальнӧй эмбурӧ вуджӧдӧм вылӧ колана материальнӧй средствояслысь лыддьӧгъяссӧ урчитӧ Коми Республикаса Веськӧдлан котыр либӧ сыӧн уполномочитӧм Коми Республикаса олӧмӧ пӧртысь власьт органъяс.
4. Коми Республикаын лӧсялана муниципальнӧй районъяс мутасъясын инавсьысь овмӧдчӧминъяслӧн сьӧмкудъяслы Коми Республикаса республиканскӧй сьӧмкудйысь воӧм субвенцияяс Коми Республикаын муниципальнӧй районъясса меставывса асвеськӧдлан органъяс юклӧны Коми Республикаса республиканскӧй сьӧмкудйысь “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 2 да 3 статьяясӧн урчитӧм Коми Республикаса канму уджмог збыльмӧдӧм вылӧ Коми Республикаын лӧсялана муниципальнӧй районъяс мутасъясын инавсьысь овмӧдчӧминъяслӧн сьӧмкудъяслы муниципальнӧй районъясса сьӧмкудъясысь меставывса асвеськӧдлан органъясӧн субвенцияяс ыджда арталанног серти тайӧ Оланпас дорӧ 10 содтӧд серти.
8 статья
1. Субвенцияяслӧн эм торъя мог, да найӧс оз позь видзны мукӧд мог вылӧ.
2. Сэк, кор субвенцияяссӧ видзӧма абу колана мог вылӧ, субвенцияяссӧ быть колӧ бергӧдны Коми Республикаса республиканскӧй сьӧмкудйӧ.
3. Канму уджмогъяс збыльмӧдысь меставывса асвеськӧдлан органъяс сетӧны Коми Республикаса олӧмӧ пӧртысь власьт лӧсялана органъясӧ, кутшӧмъясӧс урчитӧма тайӧ Оланпаслӧн 9 статьяӧн, канму уджмогъяс збыльмӧдӧм йылысь отчётъяс тайӧ Оланпаслӧн 9 статьяса 2 юкӧнлӧн 4 пунктӧн урчитӧм форма серти да кадколастъясӧ.
9 статья
1. Меставывса асвеськӧдлан органъясӧн канму уджмогъяс збыльмӧдӧм бӧрся, кутшӧмъясӧс урчитӧма:
1) тайӧ Оланпаслӧн 2 статьяӧн, 4 статьяса 1 пунктӧн, - видзӧдӧ Коми Республикаса стрӧитчан, оланін, техническӧй дӧзьӧр (контроль) служба;
2) тайӧ Оланпаслӧн 1 статьяса 6 пунктӧн, 3 статьяӧн, 4 статьяса 2 пунктӧн, - видзӧдӧ Коми Республикаса юстиция министерство;
3) тайӧ Оланпаслӧн 1 статьяса 1 пунктӧн, - видзӧдӧ Коми Республикаса йӧзӧс велӧдан да том йӧз политика министерство;
4) тайӧ Оланпаслӧн 1 статьяса 2, 7 - 9 пунктъясӧн, - видзӧдӧ Коми Республикаса удж, уджӧн могмӧдан да социальнӧя доръян министерство;
5) тайӧ Оланпаслӧн 1 статьяса 3 пунктӧн, - видзӧдӧ Коми Республикаса видз-му овмӧс да сёян-юан министерство;
6) тайӧ Оланпаслӧн 1 статьяса 4 да 5 пунктӧн, - видзӧдӧ Коми Республикаса стрӧитчан, оланін да коммунальнӧй, туй овмӧс министерство.
2. Коми Республикаса олӧмӧ пӧртысь власьт органъяс, кодъясӧс индӧма тайӧ статьяса 1 юкӧнын:
1) корӧны меставывса асвеськӧдлан органъясысь да босьтӧны колана документъяс, а сідзжӧ канму уджмогъяс збыльмӧдӧмкӧд йитчӧм мукӧд юӧр;
2) кывзӧны меставывса асвеськӧдлан органъясысь чина йӧзӧс канму уджмогъяс збыльмӧдӧм йылысь да сетӧны найӧс збыльмӧдӧм серти колана вӧзйӧмъяс;
3) аслас компетенцияын видлалӧны гражданасянь шыӧдчӧмъяс да заявлениеяс меставывса асвеськӧдлан органъясӧн канму уджмогъяс збыльмӧдан юалӧмъяс серти;
4) урчитӧны меставывса асвеськӧдлан органъясӧн канму уджмогъяс збыльмӧданногъяс да кадколастъяс;
5) нуӧдӧны меставывса асвеськӧдлан органъясӧн канму уджмогъяс збыльмӧдӧм серти быд боксянь да торъя прӧверкаяс, кутшӧмъяслӧн бӧртасъяс серти вермӧны сетны гижӧда тшӧктӧмъяс эрдӧдӧм торкалӧмъяс бырӧдӧм серти, мый быть колӧ збыльмӧдны меставывса асвеськӧдлан органъяслы да меставывса асвеськӧдлан органъясса чина йӧзлы.
10 статья
1. Тайӧ Оланпаслӧн 1 статьяса 1, 6 - 9 пунктъясын, 2 – 4 статьяясын индӧм канму уджмогъяссӧ сетӧны меставывса асвеськӧдлан органъяслы урчиттӧм кадколаст вылӧ.
Тайӧ Оланпаслӧн 1 статьяса 7 да 8 пунктъясын индӧм канму уджмогъяссӧ сетӧны меставывса асвеськӧдлан органъяслы 2017 вося ӧшым тӧлысь 31 лунӧдз.
2. Канму уджмогъяссӧ вермӧны дугӧдны сэк, кор меставывса асвеськӧдлан органъяс оз збыльмӧдӧны найӧс либӧ збыльмӧдӧны ковтӧм ногӧн либӧ сетӧм субвенцияяссӧ видзӧма ковтӧм мог вылӧ.
3. Канму уджмогъяссӧ дугӧдӧны Коми Республикаса оланпас подув вылын.
11 статья
1. Тайӧ Оланпасыс вынсялӧ 2016 вося тӧвшӧр тӧлысь 1 лунсянь.
2. Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ.
Коми Республикаса Юралысьлысь 
могъяс недыр олӧмӧ пӧртысь 

1 содтӧд
“Коми Республикаын меставывса асвеськӧдлан органъяслы 
Коми Республикаса торъя канму уджмогъяс сетӧм йылысь”
Коми Республикаса Оланпаслӧн 1 статьяса 1 пунктӧн урчитӧм
Коми Республикаса канму уджмог збыльмӧдӧм вылӧ
муниципальнӧй районса (кар кытшса) сьӧмкудлы Коми Республикаса республиканскӧй сьӧмкудйысь
сетан субвенция ыджда
арталанног
1. Бать-мамлы (оланпас серти петкӧдлысьяслы) Коми Республика мутасын школаӧдз велӧдан уджтас збыльмӧдысь велӧдан организацияясӧ ветлысь челядь бӧрся видзӧдӧмысь да дӧзьӧритӧмысь компенсация сетӧм вылӧ муниципальнӧй районса (кар кытшса) сьӧмкудлы сетан субвенция ыдждасӧ урчитӧны сьӧмкуд ассигнованиеяс серти да сьӧмкуд кӧсйысьӧм лимитъяс серти, кутшӧмъясӧс урчитӧма индӧм пӧрадок серти Коми Республикаса республиканскӧй сьӧмкудлӧн ӧтувтӧм сьӧмкуд росписьын индӧм могъяс вылӧ, (водзӧ – субвенция, канму уджтас) татшӧм ногӧн арталӧмӧн:
Коми Республика мутасын канму да муниципальнӧй велӧдан организацияясын челядь бӧрся видзӧдӧмысь да дӧзьӧритӧмысь бать-мамлӧн мынтысян шӧркодь ыдждаысь, кутшӧмӧс урчитӧма Коми Республикаса Веськӧдлан котыр, (водзӧ - челядь бӧрся видзӧдӧмысь да дӧзьӧритӧмысь бать-мамлӧн мынтысян шӧркодь ыджда) 20 прӧчент, - медводдза кага вылӧ;
челядь бӧрся видзӧдӧмысь да дӧзьӧритӧмысь бать-мамлӧн мынтысян шӧркодь ыдждаысь 50 прӧчент - мӧд кага вылӧ;
челядь бӧрся видзӧдӧмысь да дӧзьӧритӧмысь бать-мамлӧн мынтысян шӧркодь ыдждаысь 70 прӧчент - семьяын коймӧд да водзӧ челядь вылӧ.
2. Субвенция ыдждасӧ арталӧны татшӧм формула серти:
Субi = 21 дн. × Ni мес. × (Рi × (0,2 × К1i + 0,5 × К2i + 0,7 × К3i) + Ркi × (0,2 × Кк1i + 0,5 × Кк2i + 0,7 × Кк3i),
кӧні:
Субi – субвенция ыджда, кутшӧмӧс сетӧны i муниципальнӧй районса (кар кытшса) сьӧмкудлы;
21 дн. – Коми Республика мутасын школаӧдз велӧдан уджтас збыльмӧдысь велӧдан организацияясса группаясын тӧлысьнас шӧркодь лун лыд, кытчӧ ветлӧны челядь;
Ni мес. – Коми Республика мутасын школаӧдз велӧдан уджтас збыльмӧдысь велӧдан организацияясӧ, кытчӧ ветлӧны челядь, вонас шӧркодь тӧлысь лыд, висьӧм понда, бать-мамлӧн отпуск понда кольӧм лунъяс учётӧ босьтӧмӧн, мый артмис Коми Республикаын торъя i муниципальнӧй район (кар кытш) серти отчётнӧй воысь муниципальнӧй юкӧнъяслӧн отчёта мыччӧдъяс подув вылын;
Рi – челядь бӧрся видзӧдӧмысь да дӧзьӧритӧмысь бать-мамлӧн  мынтысян шӧркодь ыджда ӧти лунысь; 
К1i – Коми Республика мутасын школаӧдз велӧдан уджтас збыльмӧдысь велӧдан организацияясӧ ветлысь медводдза кагаа семьяясын шӧр тӧлысся лыд, кодъяс вылӧ паськалӧ компенсация;
К2i – Коми Республика мутасын школаӧдз велӧдан уджтас збыльмӧдысь велӧдан организацияясӧ ветлысь мӧд челядя семьяясын шӧр тӧлысся лыд, кодъяс вылӧ паськалӧ компенсация;
К3i – Коми Республика мутасын школаӧдз велӧдан уджтас збыльмӧдысь велӧдан организацияясӧ ветлысь коймӧд да водзӧ челядя семьяясын шӧр тӧлысся лыд, кодъяс вылӧ паськалӧ компенсация;
Ркi – Коми Республика мутасын канму да муниципальнӧй велӧдан организацияясын челядьлы недыр олан группаясӧ ветлысь челядь бӧрся видзӧдӧмысь да дӧзьӧритӧмысь бать-мамлӧн мынтысян шӧркодь ыджда, кутшӧмӧс урчитӧма Коми Республикаса Веськӧдлан котыр, ӧти лун вылӧ;
Кк1i – Коми Республика мутасын школаӧдз велӧдан уджтас збыльмӧдысь велӧдан организацияясын челядьлы недыр олан группаясӧ ветлысь медводдза кагаа семьяясын шӧр тӧлысся лыд, кодъяс вылӧ сетсьӧ компенсация;
Кк2i – Коми Республика мутасын школаӧдз велӧдан уджтас збыльмӧдысь велӧдан организацияясӧ челядьлы недыр олан группаясӧ ветлысь мӧд челядя семьяясын шӧр тӧлысся лыд, кодъяс вылӧ сетсьӧ компенсация;
Кк3i – Коми Республика мутасын школаӧдз велӧдан уджтас збыльмӧдысь велӧдан организацияясӧ челядьлы недыр олан группаясӧ ветлысь коймӧд да водзӧ челядя семьяясын шӧр тӧлысся лыд, кодъяс вылӧ сетсьӧ компенсация.
Локтан сьӧма во да планӧвӧй кадколаст кежлӧ К1i, Кк1i, К2i, Кк2i, К3i, Кк3i арталан подулӧн лоӧ мунан вося 6 тӧлысьысь канму уджмог збыльмӧдӧм вылӧ муниципальнӧй районъясса (кар кытшъясса) сьӧмкудъясӧн субвенцияяс видзӧм йылысь отчёт Коми Республикаса йӧзӧс велӧдан да том йӧз политика министерствоӧн вынсьӧдӧм форма серти.
Субвенцияяслысь мындасӧ стӧчмӧдӧны мунан сьӧма воын Коми Республикаса республиканскӧй сьӧмкуд йылысь Коми Республикаса оланпасӧ вежсьӧмъяс пыртӧм серти субвенцияяс видзӧм йылысь муниципальнӧй юкӧнъяслӧн отчётъяс подув вылын.
3. Субвенциялӧн ӧтувъя ыджда артавсьӧ татшӧм формула серти:
Суб = SUM Субi,
кӧні:
Суб – субвенцияяслӧн ӧтувъя ыджда, мый сетсьӧ Коми Республикаса республиканскӧй сьӧмкудйысь муниципальнӧй районъясса (кар кытшъясса) сьӧмкудъяслы канму уджмог збыльмӧдӧм вылӧ;
Субi – субвенция ыджда, кутшӧмӧс сетӧны i муниципальнӧй районса (кар кытшса) сьӧмкудлы.
Субвенциялысь ӧтувъя мында арталӧм дырйи вермас урчитсьыны муниципальнӧй юкӧнъяс костын юклытӧм субвенция, мый оз ло унджык лӧсялана субвенция ӧтувъя мындаысь 5 прӧчентысь, Россия Федерацияса сьӧмкуд кодекслӧн 140 статьяса 5 пункт серти, кутшӧмӧс юклӧны сійӧ жӧ могъяс вылӧ Коми Республикаса Веськӧдлан котырӧн урчитӧм пӧрадок серти.

2 содтӧд
“Коми Республикаын меставывса асвеськӧдлан органъяслы
Коми Республикаса торъя канму уджмогъяс сетӧм йылысь”
Коми Республикаса Оланпаслӧн 1 статьяса 2 пунктӧн урчитӧм
Коми Республикаса канму уджмог збыльмӧдӧм вылӧ
муниципальнӧй районса (кар кытшса) сьӧмкудлы Коми Республикаса республиканскӧй сьӧмкудйысь
сетан субвенция ыджда
арталанног
1. Коми Республикаса республиканскӧй сьӧмкудйысь Коми Республикаын муниципальнӧй районъясса (кар кытшъясса) сьӧмкудъяслы субвенцияяссӧ веськӧдӧны компенсация вылӧ, медым вештыны Коми Республикаын меставывса асвеськӧдлан органъясӧн (водзӧ - меставывса асвеськӧдлан органъяс) социальнӧя отсалан мераяс сетӧм серти Коми Республикаса канму уджмог збыльмӧдӧм дырйи, кутшӧмӧс индӧма «Коми Республикаын олысьяслы социальнӧй отсӧг сетӧм йылысь» Коми Республикаса Оланпаслӧн 18 статьяса 11 юкӧнын, Коми Республикаын муниципальнӧй велӧдан организацияса педагогика уджалысьяслы, кодъяс уджалӧны да олӧны сиктса олан пунктъясын либӧ кар кодь посёлокъясын, ӧтпырйӧ кыклаын уджалысьяс кындзи, сьӧмӧн компенсация мынтӧм серти вӧчӧм рӧскод (водзӧ – субвенция, канму уджмог).
2. Субвенцияяслысь ӧтувъя ыдждасӧ арталӧны татшӧм формула серти:
Суб = SUM Субi,
кӧні:
Суб – субвенцияяслӧн ӧтувъя ыджда, мый сетсьӧ Коми Республикаса республиканскӧй сьӧмкудйысь канму уджмог збыльмӧдӧм вылӧ;
Субi – субвенция ыджда, мый сетӧны i муниципальнӧй районса (кар кытшса) сьӧмкудлы канму уджмог збыльмӧдӧм вылӧ.
3. Субвенция ыджда артавсьӧ татшӧм формула серти:
Субi = Рi × Чi × Кинд. × Кмо × 12 мес.,
кӧні:
Субi – субвенция ыджда, кутшӧмӧс сетӧны i муниципальнӧй районса (кар кытшса) сьӧмкудлы канму уджмог збыльмӧдӧм вылӧ;
Рi – мынтан компенсациялӧн шӧркодь ыджда, кутшӧм артмис Коми Республикаын i муниципальнӧй районын (кар кытшын), тӧлысьнас (шайт);
Чi – компенсация босьтысь лыд (граждана);
Кинд. – лӧсялана сьӧма во вылӧ индексация коэффициент, кутшӧмӧс сӧгласуйтӧма урчитӧм пӧрадок серти локтан сьӧма во да планӧвӧй кадколаст вылӧ Коми Республикаса республиканскӧй сьӧмкуд лӧсьӧдӧм дырйи;
Кмо – канму уджмог збыльмӧдӧм вылӧ материальнӧя могмӧдан коэффициент, кутшӧмӧс урчитӧма 1,001 ыджда.
Чi, Рi петкӧдласъяс арталан базаӧн лоӧны компенсация мынтӧм йылысь отчётъяс мунан сьӧма вося 6 тӧлысьысь, кутшӧмъясӧс сетӧны Коми Республикаса канму сьӧмкуд учреждениеяс – олысьясӧс социальнӧя доръян юкӧнын канму услугаяс сетан шӧринъяс Коми Республикаса олӧмӧ пӧртысь власьт уполномочитӧм органӧ Коми Республикаса олӧмӧ пӧртысь власьт уполномочитӧм органӧн вынсьӧдӧм форма серти.
4. Канму уджмог збыльмӧдӧмсӧ материальнӧя могмӧдӧм (водзӧ - материальнӧя могмӧдӧм) артмӧ рӧскодысь:
1) канцелярскӧй вузӧсъяс ньӧбӧм вылӧ;
2) меставывса асвеськӧдлан органъяслы канму уджмог збыльмӧдӧм вылӧ колана мукӧд видзан материал ньӧбӧм вылӧ;
3) связь услугаяс вылӧ;
4) оргтехника могмӧдӧм вылӧ;
5) уджысь мынтысьӧмын да уджысь мынтысьӧм дорӧ содтӧдъяс мынтӧмын рӧскод вылӧ.
5. Субвенцияяслысь ӧтувъя мында арталӧм дырйи вермас урчитсьыны муниципальнӧй районъяслӧн (кар кытшъяслӧн) муниципальнӧй юкӧнъяс костын юклытӧм субвенция, мый оз ло унджык лӧсялана субвенция ӧтувъя мындаысь 5 прӧчентысь, Россия Федерацияса сьӧмкуд кодекслӧн 140 статьяса 5 пункт серти, кутшӧмӧс юклӧны сійӧ жӧ могъяс вылӧ Коми Республикаса Веськӧдлан котырӧн урчитӧм пӧрадок серти.
6. Субвенцияяслысь ыдждасӧ вежлалӧны мунан сьӧма воын Коми Республикаса республиканскӧй сьӧмкуд йылысь Коми Республикаса оланпасӧ вежсьӧмъяс пыртӧм серти збыльвылас мынтӧм компенсацияяс подув вылын.
Лӧсялана сьӧма воын материальнӧя могмӧдӧм вылӧ рӧскодсӧ збыльмӧдӧны меставывса асвеськӧдлан органъяс збыльвылас мынтӧм компенсацияясысь 0,1 прӧчентысь абу унджык мында.

“Коми Республикаын меставывса асвеськӧдлан органъяслы 
Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 3 пунктӧн урчитӧм Коми Республикаса канму уджмог збыльмӧдӧм вылӧ муниципальнӧй районса
(кар кытшса) сьӧмкудлы Коми Республикаса республиканскӧй сьӧмкудйысь сетан субвенция ыджда 
АРТАЛАННОГ
1. Лӧсялана муниципальнӧй юкӧн мутасын дӧзьӧртӧг кольӧм пемӧсъясӧс кыян да видзан мероприятиеяс котыртӧм серти Коми Республикаса канму уджмог збыльмӧдӧм вылӧ Коми Республикаса республиканскӧй сьӧмкудйысь муниципальнӧй районъясса (кар кытшъясса) сьӧмкудъяслы субвенцияяслысь ӧтувъя ыдждасӧ урчитӧны сэтшӧм рӧскод серти, кутшӧмӧс вӧчисны меставывса асвеськӧдлан органъяс канму уджмог збыльмӧдӧм дырйи, да канму уджмог збыльмӧдӧм вылӧ рӧскод серти (водзӧ – субвенция, канму уджмог).
Субвенцияяслысь ӧтувъя ыдждасӧ арталӧны татшӧм формула серти:
Суб = SUM Субi+SUM Vi,
кӧні:
Суб – субвенцияяслӧн ӧтувъя ыджда, мый сетсьӧ Коми Республикаса республиканскӧй сьӧмкудйысь муниципальнӧй районъясса (кар кытшъясса) сьӧмкудъяслы канму уджмог збыльмӧдӧм вылӧ;
Субi – субвенция ыджда, мый сетӧны i муниципальнӧй районса (кар кытшса) сьӧмкудлы меставывса асвеськӧдлан органъясӧн канму уджмог збыльмӧдӧм дырйи вӧчӧм рӧскод компенсируйтӧм вылӧ;
Vi – субвенция ыджда, мый сетӧны i муниципальнӧй районса (кар кытшса) сьӧмкудлы канму уджмог збыльмӧдӧм вылӧ.
2. Субвенция ыджда артавсьӧ татшӧм формула серти:
Субi = Рот + Мз,
кӧні:
Рот – штат лыдын уджалысьясӧс сьӧмӧн видзӧм вылӧ рӧскод, кутшӧмӧс урчитӧны нуӧдысь специалист чин сьӧмӧн видзӧмысь, мый урчитсьӧ Коми Республикаын муниципальнӧй служба йылысь Коми Республикаса оланпастэчас серти, 0,1 штатнӧй единица арталӧмӧн;
Мз – канму уджмог збыльмӧдӧм вылӧ материальнӧй рӧскод, кутшӧмӧс урчитӧма вонас 3 сюрс шайт мындаӧн да артавсьӧны татшӧм рӧскодысь:
1) канцелярскӧй вузӧсъяс ньӧбӧм вылӧ;
2) меставывса асвеськӧдлан органъяслы канму уджмог збыльмӧдӧм вылӧ колана мукӧд видзан материал ньӧбӧм вылӧ;
3) связь услугаяс вылӧ;
4) оргтехника могмӧдӧм вылӧ.
3. Субвенцияяслысь ыдждасӧ арталӧны татшӧм формула серти:
Vi = Ротлов + Ртрансп (отлов) + Рпередерж,
кӧні: 
Vi – субвенция ыджда, мый сетӧны i муниципальнӧй районса (кар кытшса) сьӧмкудлы канму уджмог збыльмӧдӧм вылӧ;
Ротлов – дӧзьӧртӧг кольӧм пемӧсъясӧс кыян услугаяслӧн арталӧм дон;
Ртрансп (отлов) – дӧзьӧртӧг кольӧм пемӧсъясӧс видзанінӧ нуан услугаяслӧн арталӧм дон; 
Рпередерж – дӧзьӧртӧг кольӧм пемӧсъясӧс видзан услугаяслӧн арталӧм дон.
Ротлов, Ртрансп (отлов), Рпередерж артавсьӧны формулаяс серти, кутшӧмъясӧс индӧма тайӧ пунктса 1 — 3 пунктувъясын, услуга единицалӧн арталӧм донысь:
1) дӧзьӧртӧг кольӧм пемӧсъясӧс кыян услугаяслӧн арталӧм дон урчитсьӧ татшӧм формула серти:
Ротлов = К × N × Сi,
кӧні:
К – дӧзьӧртӧг кольӧм пемӧсъяслӧн лыд (Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органлӧн (водзӧ – уполномочитӧм орган) колян во серти мыччӧдъясысь) (единица);
N – поправочнӧй коэффициент, кутшӧм босьтӧ учётӧ дӧзьӧртӧг кольӧм, кыйны индӧм пемӧсъяслысь лыд, кутшӧмӧс быд во урчитӧ уполномочитӧм орган;
Сi – дӧзьӧртӧг кольӧм пемӧсъясӧс кыян услугалӧн шӧркодь дон (шайт) уполномочитӧм органӧн урчитӧм норматив серти;
2) дӧзьӧртӧг кольӧм пемӧсъясӧс видзанінӧ нуан услугаяслӧн арталӧм дон урчитсьӧ татшӧм формула серти:
Ртрансп (отлов) = С2 × S × 12 мес.,
кӧні:
С2 – дӧзьӧртӧг кольӧм пемӧсъясӧс 1 км ылна видзанінӧ нуан услугалӧн шӧркодь дон уполномочитӧм органӧн урчитӧм норматив серти;
S – транспорт средстволӧн тӧлысьнас шӧр мунан ылна (км), кутшӧмӧс урчитӧма уполномочитӧм органӧн;
3) дӧзьӧртӧг кольӧм пемӧсъясӧс видзан услугаяслӧн арталӧм дон урчитсьӧ татшӧм формула серти:
Рпередерж = К × N × С3,
кӧні:
К – дӧзьӧртӧг кольӧм пемӧсъяслӧн лыд (уполномочитӧм органлӧн колян во серти мыччӧдъяс подув вылын) (единица);
N – поправочнӧй коэффициент, кутшӧм босьтӧ учётӧ дӧзьӧртӧг кольӧм, кыйны индӧм пемӧсъяслысь лыд, кутшӧмӧс быд во урчитӧ уполномочитӧм орган;
С3 – дӧзьӧртӧг кольӧм пемӧсъясӧс видзанінъясын видзан услугалӧн шӧркодь дон уполномочитӧм органӧн урчитӧм норматив серти, кутшӧм артавсьӧ татшӧм формула серти:
С3 = С1 + С2 + С3 + С4 + С5 ,
кӧні:
С1 – дӧзьӧртӧг кольӧм пемӧсъяслы лӧсялана олан условиеяс кутан услугалӧн шӧркодь дон уполномочитӧм органӧн урчитӧм норматив серти;
С2 – дӧзьӧртӧг кольӧм пемӧсъяслы ветеринарнӧй отсӧг сетан услугалӧн шӧркодь дон уполномочитӧм органӧн урчитӧм норматив серти;
С3 – дӧзьӧртӧг кольӧм пемӧсъясӧс стерилизуйтӧм (кодзӧм) серти услугалӧн шӧркодь дон уполномочитӧм органӧн урчитӧм норматив серти;
С4 – клиническӧй показаниеяс серти вины индӧм дӧзьӧртӧг кольӧм пемӧсъясӧс виӧм серти услугалӧн шӧркодь дон уполномочитӧм органӧн урчитӧм норматив серти;
С5 – клиническӧй показание серти вины индӧм дӧзьӧртӧг кольӧм пемӧсъясӧс иналӧм да гуалӧм серти услугалӧн шӧркодь дон уполномочитӧм органӧн урчитӧм норматив серти.
4. Дӧзьӧртӧг кольӧм пемӧсъяслысь (сы лыдын вины индӧм) лыд арталан пӧрадоксӧ урчитӧ уполномочитӧм орган.

“Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 4 пунктӧн урчитӧм Коми Республикаса канму уджмогъяс збыльмӧдӧм вылӧ муниципальнӧй районса (кар кытшса) сьӧмкудлы Коми Республикаса республиканскӧй сьӧмкудйысь
сетан субвенция ыджда
АРТАЛАННОГ
1. Россия Федерацияса гражданалы, кодъяслӧн эм инӧд босьтны оланін ньӧбӧм либӧ стрӧитӧм вылӧ субсидияяс (социальнӧй мынтӧмъяс), канмусянь отсӧг сетан юкӧнын Коми Республикаса канму уджмогъяс Коми Республикаын меставывса асвеськӧдлан органъясӧн (водзӧ – меставывса асвеськӧдлан органъяс) збыльмӧдӧм вылӧ муниципальнӧй районса (кар кытшса) сьӧмкудлы (водзӧ – меставывса сьӧмкудъяс) индӧм субвенцияяс ыдждасӧ (водзӧ – субвенция, канму уджмог) урчитӧны меставывса асвеськӧдлан органъясын уджалысьяслысь канму уджмог збыльмӧдӧм вылӧ колана штат лыд видзӧм вылӧ рӧскод серти да меставывса асвеськӧдлан органъяслысь канму уджмог збыльмӧдӧм вылӧ колана материальнӧй рӧскод серти:
1) i муниципальнӧй юкӧнлӧн меставывса асвеськӧдлан органъясын уджалысьяслысь канму уджмог збыльмӧдӧм вылӧ колана штат лыд видзӧм вылӧ рӧскодсӧ арталӧны нуӧдысь специалист чин (водзӧ – специалист) сьӧмӧн видзӧмысь Коми Республикаын муниципальнӧй служба йылысь Коми Республикаса оланпастэчас серти, та дырйи индӧм уджалысьяслысь лыдсӧ урчитӧны татшӧм формула серти:
Ni = Ni1 + Ni2, 
кӧні:
Ni – i муниципальнӧй юкӧнлӧн меставывса асвеськӧдлан органъясын канму уджмог збыльмӧдӧм вылӧ колана уджалысьяслӧн лыд;
Nil – i муниципальнӧй юкӧнлӧн меставывса асвеськӧдлан органъясын уджалысьяслӧн лыд, кутшӧм колӧ канму уджмог збыльмӧдӧм вылӧ, мый индӧма тайӧ Оланпаслӧн 1 статьяса 4 пунктлӧн “б”, “в”, “е” да “ж” пунктувъясын, кутшӧмӧс урчитӧны татшӧм стандартъяс подув вылын индӧм нормативъясысь:
оланін ньӧбӧм либӧ стрӧитӧм вылӧ субсидияяс (социальнӧй мынтӧмъяс) шедӧдӧм вылӧ мунан сьӧма во заводитчигкежлӧ учётӧ босьтӧм семьяяслӧн татшӧм лыд дырйи, да оланін ньӧбӧм либӧ стрӧитӧм вылӧ субсидияяс (социальнӧй мынтӧмъяс) шедӧдӧм вылӧ мунан сьӧма вося косму тӧлысь 1 лун кежлӧ учётӧ босьтӧм семьяяслӧн татшӧм лыд дырйи:
а) 0,3 сюрсӧдз – специалистлӧн 0,125 штатнӧй единица;
б) 0,3 сюрссянь 0,5 сюрсӧдз – специалистлӧн 0,25 штатнӧй единица;
в) 0,5 сюрссянь 1 сюрсӧдз – специалистлӧн 0,375 штатнӧй единица;
г) 1 сюрссянь 1,3 сюрсӧдз – специалистлӧн 0,5 штатнӧй единица; 
д) 1,3 сюрссянь 1,7 сюрсӧдз – специалистлӧн 0,625 штатнӧй единица; 
е) 1,7 сюрссянь 2,0 сюрсӧдз – специалистлӧн 0,75 штатнӧй единица;
ж) 2,0 сюрссянь 3,0 сюрсӧдз – специалистлӧн 0,875 штатнӧй единица;
з) 3,0 сюрссянь 5,0 сюрсӧдз – специалистлӧн 1 штатнӧй единица;
и) 5 сюрсысь унджык - специалистлӧн 1 штатнӧй единица быд 5 сюрс семья вылӧ;
Ni2 - муниципальнӧй юкӧнлӧн меставывса асвеськӧдлан органъясын уджалысьяслӧн лыд, кутшӧм колӧ канму уджмогъяс збыльмӧдӧм вылӧ, мый индӧма тайӧ Оланпаслӧн 1 статьяса 4 пунктлӧн “а”, “г”, “д” да “з” пунктувъясын, да кутшӧмъясӧс урчитӧны татшӧм стандартъяс подув вылын индӧм нормативъясысь:
семьяяслӧн татшӧм лыд дырйи, кодъяслы мунан сьӧма воын индӧма сетны оланін ньӧбӧм либӧ стрӧитӧм вылӧ субсидияяс (социальнӧй мынтӧмъяс), кутшӧмъясӧс арталӧма мунан сьӧма во вылӧ федеральнӧй сьӧмкудйын да Коми Республикаса республиканскӧй сьӧмкудйын тайӧ могъяс вылӧ урчитӧм сьӧм мында:
а) 0,025 сюрсӧдз – специалистлӧн 0,125 штатнӧй единица;
б) 0,026 сюрссянь 0,075 сюрсӧдз – специалистлӧн 0,25 штатнӧй единица;
в) 0,076 сюрссянь 0,135 сюрсӧдз – специалистлӧн 0,5 штатнӧй единица;
г) 0,136 сюрссянь 0,19 сюрсӧдз – специалистлӧн 0,75 штатнӧй единица;
д) 0,19 сюрсысь унджык – специалистлӧн 1 штатнӧй единица быд 225 семья вылӧ;
2) материальнӧй рӧскодсӧ урчитӧны вонас ӧти уджалысь вылӧ 13 сюрс мындаӧн да арталӧны татшӧм рӧскодысь:
1) канцелярскӧй вузӧсъяс ньӧбӧм вылӧ – вонас ӧти уджалысь вылӧ;
2) меставывса асвеськӧдлан органъяслы канму уджмог збыльмӧдӧм вылӧ колана мукӧд видзан материал ньӧбӧм вылӧ;
3) связь услугаяс вылӧ;
4) оргтехника могмӧдӧм вылӧ;
д) уджтасӧн могмӧдӧм вылӧ.
2. Меставывса асвеськӧдлан органъясӧн канму уджмогъяс збыльмӧдӧм вылӧ меставывса сьӧмкудъяслы урчитӧм субвенцияяслысь ыдждасӧ колӧ вежны сэк, кор содӧ (чинӧ) сьӧм мындаыс, кутшӧмӧс урчитӧма мунан сьӧма во вылӧ федеральнӧй сьӧмкудйын да (либӧ) Коми Республикаса республиканскӧй сьӧмкудйын Россия Федерацияса гражданалы оланін ньӧбӧм либӧ стрӧитӧм вылӧ субсидияяс (социальнӧй мынтӧмъяс) сетӧм вылӧ, тайӧ Арталанноглӧн 1 пунктса 1 пунктув серти урчитӧм канму уджмогъяс збыльмӧдӧм вылӧ меставывса асвеськӧдлан органъясса колана  штат лыдын уджалысьясӧс сьӧмӧн видзӧм вылӧ рӧскод серти да тайӧ Арталанноглӧн 1 пунктса 2 пунктув серти урчитӧм материальнӧй рӧскод серти.
Тайӧ пунктса медводдза абзацын индӧм уджалысьяслысь лыдсӧ арталӧны тайӧ Арталанноглӧн 1 пунктса 1 пунктулын индӧм формула серти, та дырйи арталӧмӧ пыртӧны:
1) оланін ньӧбӧм либӧ стрӧитӧм вылӧ субсидияяс (социальнӧй мынтӧмъяс) шедӧдӧм вылӧ мунан сьӧма во заводитчигкежлӧ учётӧ босьтӧм семьяяслысь лыд да оланін ньӧбӧм либӧ стрӧитӧм вылӧ субсидияяс (социальнӧй мынтӧмъяс) шедӧдӧм вылӧ мунан сьӧма волӧн косму тӧлысь 1 лун кежлӧ учётӧ босьтӧм семьяяслысь лыд;
2) семьяяслысь лыд, кодъяс босьтӧны мунан сьӧма воын оланін ньӧбӧм либӧ стрӧитӧм вылӧ субсидияяс (социальнӧй мынтӧмъяс), кутшӧмъясӧс арталӧма мунан сьӧма во вылӧ федеральнӧй сьӧмкудйын да Коми Республикаса республиканскӧй сьӧмкудйын тайӧ могъяс вылӧ урчитӧм сьӧмысь.
3. Субвенцияяслысь ӧтувъя ыдждасӧ арталӧны татшӧм формула серти:
Суб = SUM (Ротi + Мзi),
кӧні:
Суб – субвенцияяслӧн ӧтувъя ыджда, мый сетсьӧ Коми Республикаса республиканскӧй сьӧмкудйысь меставывса сьӧмкудъяслы тайӧ Арталанноглӧн 1 пунктын индӧм канму уджмогъяс збыльмӧдӧм вылӧ;
Ротi – i муниципальнӧй юкӧнлӧн меставывса асвеськӧдлан органъясса штат лыдын уджалысьясӧс сьӧмӧн видзӧм вылӧ рӧскод, кутшӧм колӧ канму уджмогъяс збыльмӧдӧм вылӧ, кутшӧмъясӧс урчитӧма тайӧ Арталанноглӧн 1 пунктса 2 пунктулын да 2 пунктын; 
Мзi – i муниципальнӧй юкӧнӧн канму уджмогъяс збыльмӧдӧм вылӧ материальнӧй рӧскод, кутшӧмӧс урчитӧма тайӧ Арталанноглӧн 1 пунктса 2 пунктулын да 2 пунктын.

“Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 5 пунктлӧн “а” пунктулӧн урчитӧм Коми Республикаса канму уджмог збыльмӧдӧм вылӧ муниципальнӧй районса (кар кытшса) сьӧмкудлы Коми Республикаса республиканскӧй сьӧмкудйысь сетан субвенция ыджда
АРТАЛАННОГ
1. Муниципальнӧй районъясса (кар кытшъясса) сьӧмкудъяслы Коми Республикаса республиканскӧй сьӧмкудйысь субвенцияяссӧ сетӧны сэтшӧм рӧскод компенсируйтӧм вылӧ, кутшӧмӧс Коми Республикаын муниципальнӧй районъяслӧн (кар кытшъяслӧн) меставывса асвеськӧдлан органъяс (водзӧ - меставывса асвеськӧдлан органъяс) вӧчисны “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 5 пунктлӧн “а” пунктулӧн урчитӧм Коми Республикаса канму уджмог збыльмӧдӧм дырйи, (водзӧ – субвенция, канму уджмог).
2. Меставывса асвеськӧдлан органъясын уджалысьяслысь канму уджмог збыльмӧдӧм вылӧ колана штат лыд видзӧм вылӧ рӧскод урчитсьӧ нуӧдысь специалист чин сьӧмӧн видзӧмысь Коми Республикаын муниципальнӧй служба йылысь Коми Республикаса оланпастэчас серти, 0,1 штатнӧй единица арталӧмӧн.
3. Материальнӧй рӧскод урчитсьӧ вонас 3 сюрс ыдждаӧн да артавсьӧ татшӧм рӧскодысь:
1) канцелярскӧй вузӧсъяс ньӧбӧм вылӧ;
2) меставывса асвеськӧдлан органъяслы канму уджмог збыльмӧдӧм вылӧ колана мукӧд видзан материал ньӧбӧм вылӧ;
3) связь услугаяс вылӧ;
4) оргтехника могмӧдӧм вылӧ.
4. Канму уджмог збыльмӧдӧм вылӧ субвенция ыджда артавсьӧ  меставывса асвеськӧдлан органъясын уджалысьяслысь штат лыд видзӧм вылӧ рӧскод серти да меставывса асвеськӧдлан органъясӧн канму уджмог збыльмӧдӧм вылӧ колана материальнӧй рӧскод серти.
Субвенция ыджда артавсьӧ татшӧм формула серти:
Субi = Рот + Мз,
кӧні:
Субi – субвенция ыджда, мый сетсьӧ i муниципальнӧй районса (кар кытшса) сьӧмкудлы меставывса асвеськӧдлан органъясӧн канму уджмог збыльмӧдӧм дырйи вӧчӧм рӧскод компенсируйтӧм вылӧ;
Рот – уджалысьяслысь штат лыд видзӧм вылӧ рӧскод, кутшӧмӧс урчитӧма тайӧ Арталанноглӧн 2 пункт тӧд вылӧ босьтӧмӧн;
Мз – канму уджмог збыльмӧдӧм вылӧ материальнӧй рӧскод, кутшӧмӧс урчитӧма тайӧ Арталанноглӧн 3 пунктӧн.
Субвенцияяслӧн ӧтувъя мында артавсьӧ татшӧм формула серти:
Суб = SUM Субi,
кӧні:
Суб – субвенцияяслӧн ӧтувъя ыджда, мый сетсьӧ Коми Республикаса республиканскӧй сьӧмкудйысь муниципальнӧй районъясса (кар кытшъясса) сьӧмкудъяслы канму уджмог збыльмӧдӧм вылӧ;
Субi – субвенция ыджда, мый сетсьӧ i муниципальнӧй районса (кар кытшса) сьӧмкудлы.

“Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 5 пунктлӧн “б” пунктулӧн урчитӧм Коми Республикаса канму уджмог збыльмӧдӧм вылӧ муниципальнӧй районса (кар кытшса) сьӧмкудлы Коми Республикаса республиканскӧй сьӧмкудйысь сетан субвенция ыджда
АРТАЛАННОГ
1. Гражданалы вузалан да ломтысян коланлун вылӧ видзан чорыд ломтас вылӧ донъяс канмусянь ладмӧдӧм понда воштӧм сьӧм бергӧдӧм вылӧ чорыд ломтасӧн могмӧдысьлы субсидияяс сетӧмӧн муниципальнӧй районъясса (кар кытшъясса) сьӧмкудъяслы сетан субвенцияяслӧн ӧтувъя ыджда (водзӧ – субвенция, канму уджмог) артавсьӧ донъяс (тарифъяс) ладмӧдан юкӧнын Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн (водзӧ – уполномочитӧм орган) водзвыв арталан воштӧм сьӧм мында серти, кутшӧм артмӧма гражданалы вузалан да ломтысян коланлун вылӧ видзан чорыд ломтас вылӧ донъяс канмусянь ладмӧдӧм понда.
2. Субвенция ыджда артавсьӧ татшӧм формула серти:
Субi = Суб / ОПу × Пуi,
кӧні:
Субi – субвенция ыджда, мый сетсьӧ i муниципальнӧй районса (кар кытшса) сьӧмкудлы канму уджмог збыльмӧдӧм вылӧ;
Суб – канму уджмог збыльмӧдӧм вылӧ субвенцияяслӧн ӧтувъя ыджда, кутшӧмӧс урчитӧма Коми Республикаса республиканскӧй сьӧмкудйын локтан сьӧма во да планӧвӧй кадколаст вылӧ; 
ОПу – водзвыв арталан воштӧм сьӧмлӧн ӧтувъя ыджда, кутшӧм артмӧ гражданалы вузалан да ломтысян коланлун вылӧ видзан чорыд ломтас вылӧ донъяс канмусянь ладмӧдӧм понда уполномочитӧм органлӧн мыччӧдъяс серти;
Пуi – водзвыв арталан воштӧм сьӧм ыджда, кутшӧм артмӧма i муниципальнӧй районын (кар кытшын) гражданалы вузалан да ломтысян коланлун вылӧ видзан чорыд ломтас вылӧ донъяс канмусянь ладмӧдӧм понда уполномочитӧм органлӧн мыччӧдъяс серти.

“Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 6 пунктӧн, 2 да 3 статьяясӧн урчитӧм Коми Республикаса канму уджмогъяс збыльмӧдӧм вылӧ Коми Республикаын муниципальнӧй юкӧнса сьӧмкудлы Коми Республикаса республиканскӧй сьӧмкудйысь сетан субвенция ыджда
АРТАЛАННОГ
1. Коми Республикаса республиканскӧй сьӧмкудйысь Коми Республикаын муниципальнӧй юкӧнъясса сьӧмкудъяслы субвенцияяссӧ сетӧны компенсация вылӧ, медым вештыны Коми Республикаын муниципальнӧй юкӧнъясса меставывса асвеськӧдлан органъяслысь (водзӧ - меставывса асвеськӧдлан органъяс) вӧчӧм рӧскод:
1) сэк, кор найӧ збыльмӧдӧны Коми Республикаса канму уджмог Коми Республикаын меставывса асвеськӧдлан органъясса чина йӧзлысь лыддьӧг лӧсьӧдӧм серти, кодъясӧс уполномочитӧма лӧсьӧдны административнӧй инӧд торкалӧмъяс йылысь сёрнигижӧдъяс, кутшӧмъясӧс индӧма “Коми Республикаын административнӧй кывкутӧм йылысь” Коми Республикаса Оланпаслӧн 3 статьяса 3 да 4 юкӧнъясын, (водзӧ – Оланпаслӧн 3 статьяса 3 да 4 юкӧнъясӧн урчитӧм канму уджмог);
2) сэк, кор найӧ збыльмӧдӧны Коми Республикаса канму уджмог Коми Республикаын меставывса асвеськӧдлан органъясса чина йӧзлысь лыддьӧг лӧсьӧдӧм серти, кодъясӧс уполномочитӧма лӧсьӧдны административнӧй инӧд торкалӧмъяс йылысь сёрнигижӧдъяс, кутшӧмъясӧс индӧма “Коми Республикаын административнӧй кывкутӧм йылысь” Коми Республикаса Оланпаслӧн 4 статьяын, (водзӧ – Оланпаслӧн 4 статьяӧн урчитӧм канму уджмог);
3) сэк, кор найӧ збыльмӧдӧны Коми Республикаса канму уджмог Коми Республикаын меставывса асвеськӧдлан органъясса чина йӧзлысь лыддьӧг лӧсьӧдӧм серти, кодъясӧс уполномочитӧма лӧсьӧдны административнӧй инӧд торкалӧмъяс йылысь сёрнигижӧдъяс, кутшӧмъясӧс индӧма “Коми Республикаын административнӧй кывкутӧм йылысь” Коми Республикаса Оланпаслӧн 6, 7 да 8 статьяясын, (водзӧ – Оланпаслӧн 6, 7 да 8 статьяясӧн урчитӧм канму уджмог).
2. Меставывса асвеськӧдлан органъясын уджалысьяслы удждон вылӧ да уджысь мынтан сьӧм дорӧ содтӧдъяс вылӧ рӧскод, кутшӧм колӧны тайӧ Арталанноглӧн 1 пунктын урчитӧм канму уджмог збыльмӧдӧм вылӧ, артавсьӧны нуӧдысь специалист чин (водзӧ – специалист) сьӧмӧн видзӧмысь Коми Республикаын муниципальнӧй служба йылысь Коми Республикаса оланпастэчас серти:
1) Оланпаслӧн 3 статьяса 3 да 4 юкӧнъясӧн урчитӧм канму уджмог серти специалистлӧн 0,01 штатнӧй единица арталӧмӧн;
2) Оланпаслӧн 4 статьяӧн урчитӧм канму уджмог серти специалистлӧн 0,02 штатнӧй единица арталӧмӧн;
3) Оланпаслӧн 6, 7 да 8 статьяӧн урчитӧм канму уджмог серти специалистлӧн 0,02 штатнӧй единица арталӧмӧн.
3. Материальнӧй рӧскодсӧ урчитӧны та мында:
1) Оланпаслӧн 3 статьяса 3 да 4 юкӧнъясӧн урчитӧм канму уджмог вылӧ – 3 сюрс шайт;
2) Оланпаслӧн 4 статьяӧн урчитӧм канму уджмог вылӧ – 3 сюрс шайт;
3) Оланпаслӧн 6, 7 да 8 статьяӧн урчитӧм канму уджмог вылӧ – 5 сюрс шайт.
Материальнӧй рӧскод артавсьӧ татшӧм рӧскодысь:
а) канцелярскӧй вузӧсъяс ньӧбӧм вылӧ;
б) меставывса асвеськӧдлан органъяслы канму уджмог збыльмӧдӧм вылӧ колана мукӧд видзан материал ньӧбӧм вылӧ;
в) связь услугаяс вылӧ;
г) оргтехника могмӧдӧм вылӧ.
4. Тайӧ Арталанноглӧн 1 пунктын урчитӧм канму уджмог збыльмӧдӧм вылӧ субвенция ыджда артавсьӧ меставывса асвеськӧдлан органъясын уджалысьяслы удждон вылӧ да уджысь мынтан сьӧм дорӧ содтӧдъяс вылӧ рӧскодысь да меставывса асвеськӧдлан органъясӧн канму уджмог збыльмӧдӧм вылӧ материальнӧй рӧскодысь:
1) i муниципальнӧй юкӧнса меставывса асвеськӧдлан органъясӧн Оланпаслӧн 3 статьяса 3 да 4 юкӧнъясӧн урчитӧм канму уджмог збыльмӧдӧм дырйи вӧчӧм рӧскодсӧ арталӧны татшӧм формула серти:
Субi = (Рот + Мз) × Кмо,
кӧні: 
Рот – уджалысьяслы удждон вылӧ да уджысь мынтан сьӧм дорӧ содтӧдъяс вылӧ рӧскод, кутшӧмъясӧс урчитӧны тайӧ Арталанноглӧн 2 пунктса 1 пунктув тӧд вылӧ босьтӧмӧн;
Мз – тайӧ Арталанноглӧн 3 пунктса 1 пунктулӧн урчитӧм материальнӧй рӧскод;
Кмо – Коми Республикаын муниципальнӧй юкӧн лыд, кодъяс збыльмӧдӧны Оланпаслӧн 3 статьяса 3 да 4 юкӧнъясӧн урчитӧм канму уджмог;
2) j муниципальнӧй юкӧнса меставывса асвеськӧдлан органъясӧн Оланпаслӧн 4 статьяӧн урчитӧм канму уджмог збыльмӧдӧм дырйи вӧчӧм рӧскодсӧ арталӧны татшӧм формула серти:
Субj = (Рот + Мз) × Кмр(го),
кӧні:
Рот – уджалысьяслы удждон вылӧ да уджысь мынтан сьӧм дорӧ содтӧдъяс вылӧ рӧскод, кутшӧмъясӧс урчитӧны тайӧ Арталанноглӧн 2 пунктса 2 пунктув тӧд вылӧ босьтӧмӧн;
Мз – тайӧ Арталанноглӧн 3 пунктса 2 пунктулӧн урчитӧм материальнӧй рӧскод;
Кмр(го) – Коми Республикаын муниципальнӧй юкӧн лыд, кодъяс збыльмӧдӧны Оланпаслӧн 4 статьяӧн урчитӧм канму уджмог;
3) g муниципальнӧй юкӧнса меставывса асвеськӧдлан органъясӧн Оланпаслӧн 6, 7 да 8 статьяясӧн урчитӧм канму уджмог збыльмӧдӧм дырйи вӧчӧм рӧскодсӧ арталӧны татшӧм формула серти:
Субg = (Рот + Мз) × Кго(п),
кӧні:
Рот – уджалысьяслы удждон вылӧ да уджысь мынтан сьӧм дорӧ содтӧдъяс вылӧ рӧскод, кутшӧмъясӧс урчитӧны тайӧ Арталанноглӧн 2 пунктса 3 пунктув тӧд вылӧ босьтӧмӧн;
Мз – тайӧ Арталанноглӧн 3 пунктса 3 пунктулӧн урчитӧм материальнӧй рӧскод;
Кго(п) – Коми Республикаын муниципальнӧй юкӧн лыд, кодъяс збыльмӧдӧны Оланпаслӧн 6, 7 да 8 статьяясӧн урчитӧм канму уджмог.
5. Коми Республикаса республиканскӧй сьӧмкудйысь Коми Республикаын муниципальнӧй юкӧнъясса сьӧмкудъяслы субвенцияяслӧн ӧтувъя ыджда, кутшӧмӧс сетӧны меставывса асвеськӧдлан органъясӧн канму уджмог збыльмӧдӧм дырйи, мый индӧма тайӧ Арталанноглӧн 1 пунктын, вӧчӧм рӧскод компенсируйтӧм вылӧ, артавсьӧ татшӧм формула серти:
Суб = SUM Субi + SUM Субj + SUM Субg.
«Коми Республикаын
меставывса асвеськӧдлан органъяслы

“Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 7 - 9 пунктъясӧн урчитӧм Коми Республикаса канму уджмог збыльмӧдӧм вылӧ муниципальнӧй районса (кар кытшса) сьӧмкудлы Коми Республикаса республиканскӧй сьӧмкудйысь сетан субвенция ыджда
АРТАЛАННОГ
1. Коми Республикаса республиканскӧй сьӧмкудйысь муниципальнӧй районса (кар кытшса) сьӧмкудлы субвенцияяссӧ сетӧны Коми Республикаын меставывса асвеськӧдлан органъяслысь (водзӧ - меставывса асвеськӧдлан органъяс) сэтшӧм рӧскод компенсируйтӧм вылӧ, кутшӧмӧс вӧчӧма бать-мамтӧм челядьӧс да бать-мам дӧзьӧртӧг кольӧм челядьӧс, бать-мамтӧм челядь да бать-мам дӧзьӧртӧг кольӧм челядь лыдӧ пырысь йӧзӧс (водзӧ - бать-мамтӧм челядь) торъя олан жыръяс кӧртымалан сёрнитчӧмъяс серти сетан муниципальнӧй торъя оланін фондса олан жыръясӧн могмӧдӧм серти да  “Ветеранъяс йылысь” 1995 во тӧвшӧр тӧлысь 12 лунся 5-ФЗ №-а да “Россия Федерацияын вермытӧмъясӧс социальнӧя дорйӧм йылысь” 1995 во вӧльгым тӧлысь 24 лунся 181-ФЗ №-а федеральнӧй оланпасъясӧн урчитӧм торъя категория гражданаӧс (водзӧ - торъя категория граждана) олан жыръясӧн могмӧдӧм серти канму уджмогъяс збыльмӧдӧм дырйи.
2. Канму уджмогъяс збыльмӧдӧм вылӧ меставывса асвеськӧдлан органъясса колана уджалысьяслысь штатнӧй лыд видзӧм вылӧ рӧскод арталӧны нуӧдысь специалист чин сьӧмӧн могмӧдӧмысь (водзӧ - специалист), мый урчитсьӧ Коми Республикаын муниципальнӧй служба йылысь Коми Республикаса оланпастэчас серти, та дырйи индӧм уджалысьяслысь лыдсӧ урчитӧны татшӧм нормативъяс подув вылын:
1) планируйтан воӧдз мунысь вося косму тӧлысь 1 лун кежлӧ бать-мамтӧм челядьлӧн да бать-мам дӧзьӧртӧг кольӧм челядьлӧн, бать-мамтӧм челядь да бать-мам дӧзьӧртӧг кольӧм челядь лыдӧ пырысь йӧзлӧн, кодъясӧс колӧ могмӧдны торъя олан жыръяс кӧртымалан сёрнитчӧмъяс серти муниципальнӧй торъя оланін фондса олан жыръясӧн, лыддьӧгӧ пыртӧм татшӧм граждана лыд дырйи:
а) 50 гражданаӧдз – специалистлӧн 0,06 штатнӧй единица;
б) 51-сянь 75 гражданаӧдз – специалистлӧн 0,07 штатнӧй единица;
в) 76-сянь 100 гражданаӧдз – специалистлӧн 0,08 штатнӧй единица;
г) 101-сянь 150 гражданаӧдз – специалистлӧн 0,1 штатнӧй единица;
д) 151-сянь 200 гражданаӧдз – специалистлӧн 0,25 штатнӧй единица;
е) 201 гражданаысь унджык – специалистлӧн 0,5 штатнӧй единица;
2) бӧръя отчётнӧй кадпас вылӧ планируйтан воӧдз мунысь во заводитчигкежлӧ олан условиеяс бурмӧдӧмын нуждайтчысь граждана списокӧ пыртӧм татшӧм торъя категория граждана лыд дырйи:
а) 50 гражданаӧдз – специалистлӧн 0,02 штатнӧй единица;
б) 51-сянь 100 гражданаӧдз – специалистлӧн 0,05 штатнӧй единица;
в) 101-сянь 200 гражданаӧдз – специалистлӧн 0,1 штатнӧй единица;
г) 201-сянь 400 гражданаӧдз – специалистлӧн 0,2 штатнӧй единица;
д) 401-сянь 600 гражданаӧдз – специалистлӧн 0,3 штатнӧй единица;
е) 601 гражданаысь унджык – специалистлӧн 0,4 штатнӧй единица.
3. Материальнӧй рӧскодсӧ урчитӧны вонас ӧти уджалысь вылӧ 15 сюрс шайт ыдждаӧн да арталӧны татшӧм рӧскодысь:
1) канцелярскӧй вузӧсъяс ньӧбӧм вылӧ – вонас ӧти уджалысь вылӧ;
2) меставывса асвеськӧдлан органъяслы индӧм канму уджмог збыльмӧдӧм вылӧ колана мукӧд видзан материал ньӧбӧм вылӧ;
3) связь услугаяс вылӧ;
4) оргтехника могмӧдӧм вылӧ;
5) уджтасӧн могмӧдӧм вылӧ.
4. Бать-мамтӧм челядьӧс торъя олан жыръяс кӧртымалан сёрнитчӧмъяс серти сетан муниципальнӧй торъя оланін фондса олан жыръясӧн могмӧдӧм серти канму уджмогъяс да торъя категория гражданаӧс олан жыръясӧн могмӧдӧм серти канму уджмогъяс збыльмӧдӧм вылӧ субвенция ыджда, кутшӧм сетсьӧ муниципальнӧй районса (кар кытшса) сьӧмкудлы индӧм уджмогъяс збыльмӧдӧм дырйи меставывса асвеськӧдлан органъясӧн вӧчӧм рӧскод вештан компенсируйтӧм вылӧ, (водзӧ – субвенция, канму уджмогъяс) артавсьӧ муниципальнӧй районса (кар кытшса) уджалысьяслысь, кодъяс пӧртӧны олӧмӧ канму уджмогъяссӧ, штат лыд видзӧм вылӧ рӧскодысь да меставывса асвеськӧдлан органъясӧн канму уджмогъяс збыльмӧдӧм вылӧ материальнӧй рӧскодысь.
Субвенция ыджда артавсьӧ татшӧм формула серти:
Субi = ФОТi + Чшi × Мз,
кӧні:
Субi – субвенция ыджда, мый сетсьӧ i муниципальнӧй районса (кар кытшса) сьӧмкудлы канму уджмогъяс збыльмӧдӧм вылӧ;
ФОТi – i муниципальнӧй районлӧн (кар кытшлӧн) меставывса асвеськӧдлан органын уджалысьяслы удждон мынтӧм вылӧ рӧскод, мый колӧ канму уджмог збыльмӧдӧм вылӧ, кутшӧмӧс урчитӧма тайӧ Арталанноглӧн 2 пункт серти;
Чшi – i муниципальнӧй районлӧн (кар кытшлӧн) меставывса асвеськӧдлан органын уджалысьяслӧн ӧтувъя штат лыд, мый колӧ канму уджмог збыльмӧдӧм вылӧ, кутшӧмӧс урчитӧма тайӧ Арталанноглӧн 2 пункт тӧд вылӧ босьтӧмӧн;
Мз – во вылӧ арталӧмӧн 15 сюрс шайт мында материальнӧй рӧскод.
5. i муниципальнӧй районлӧн (кар кытшлӧн) меставывса асвеськӧдлан органын уджалысьяслӧн ӧтувъя штат лыд, мый колӧ канму уджмогъяс збыльмӧдӧм вылӧ, кутшӧмӧс урчитӧма тайӧ Арталанноглӧн 2 пункт тӧд вылӧ босьтӧмӧн, артавсьӧ татшӧм формула серти:
Чшi = SUM (Чшсi + Чшиi),
кӧні:
Чшсi – i муниципальнӧй районлӧн (кар кытшлӧн) меставывса асвеськӧдлан органын уджалысьяслӧн штат лыд, мый колӧ канму уджмогъяс збыльмӧдӧм вылӧ, кутшӧмӧс урчитӧма тайӧ Арталанноглӧн 2 пунктса 1 пунктув тӧд вылӧ босьтӧмӧн;
Чшиi – i муниципальнӧй районлӧн (кар кытшлӧн) меставывса асвеськӧдлан органын уджалысьяслӧн штат лыд, мый колӧ канму уджмогъяс збыльмӧдӧм вылӧ, кутшӧмӧс урчитӧма тайӧ Арталанноглӧн 2 пунктса 2 пунктув тӧд вылӧ босьтӧмӧн.
6. Субвенциялысь ӧтувъя ыдждасӧ арталӧны татшӧм формула серти:
Суб = SUM Субi,
кӧні:
Суб – субвенция ыджда, мый сетсьӧ Коми Республикаса республиканскӧй сьӧмкудйысь муниципальнӧй районъясса (кар кытшъясса) сьӧмкудъяслы канму уджмогъяс збыльмӧдӧм вылӧ;
Субi – субвенция ыджда, мый сетсьӧ i муниципальнӧй районса (кар кытшса) сьӧмкудлы.

“Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 4 статьяӧн урчитӧм Коми Республикаса канму уджмогъяс збыльмӧдӧм вылӧ муниципальнӧй районса сьӧмкудлы Коми Республикаса республиканскӧй сьӧмкудйысь сетан субвенция ыджда
АРТАЛАННОГ
1. Коми Республикаса республиканскӧй сьӧмкудйысь Коми Республикаын муниципальнӧй районса сьӧмкудлы субвенцияяссӧ веськӧдӧны сэтшӧм рӧскод компенсируйтӧм вылӧ, кутшӧмӧс вӧчӧны Коми Республикаын меставывса асвеськӧдлан органъяс субвенцияяс арталӧм да сетӧм серти Коми Республикаса канму уджмогъяс наӧн збыльмӧдӧм дырйи сэтшӧм овмӧдчӧминъясса сьӧмкудъяслы, кодъяслӧн эм Коми Республикаса канму уджмог урчитны Коми Республикаын меставывса асвеськӧдлан органъясысь чина йӧзлысь лыддьӧг, кодъясӧс уполномочитӧма лӧсьӧдны административнӧй инӧд торкалӧмъяс йылысь сёрнигижӧдъяс, кутшӧмъясӧс индӧма “Коми Республикаын административнӧй кывкутӧм йылысь” Коми Республикаса Оланпаслӧн 3 статьяса 3 да 4 юкӧнъясын, 6, 7 да 8 статьяясын, (водзӧ – субвенцияяс, канму уджмогъяс, Оланпас).
2. Субвенция ыдждасӧ арталӧны татшӧм формула серти:
Рс = Мз × Кп,
кӧні:
Рс – субвенция ыджда, мый сетсьӧ муниципальнӧй районса сьӧмкудлы канму уджмогъяс збыльмӧдӧм вылӧ;
Мз – материальнӧй рӧскод, кутшӧмӧс урчитӧны та мында:
1) Оланпаслӧн 3 статьяса 3 да 4 юкӧнъясӧн урчитӧм канму уджмогъяс вылӧ, – 500 шайт;
2) Оланпаслӧн 6, 7 да 8 статьяясӧн урчитӧм канму уджмогъяс вылӧ, – 500 шайт.
Материальнӧй рӧскодсӧ арталӧны меставывса асвеськӧдлан органъяслы канму уджмогъяс збыльмӧдӧм вылӧ колана видзан материалъяс ньӧбӧм вылӧ да меставывса асвеськӧдлан органъясса уджалысьяслысь штатнӧй лыд видзӧм вылӧ рӧскод подув вылын;
Кп – карса (сиктса) овмӧдчӧмин лыд, кутшӧмъяс инавсьӧны Коми Республикаын лӧсялана муниципальнӧй юкӧн мутасын. 
3. Субвенцияяслӧн ӧтувъя ыджда артавсьӧ татшӧм формула серти:
Суб = SUM Субi,
кӧні:
Суб – субвенция ӧтувъя ыджда, мый сетсьӧ Коми Республикаса республиканскӧй сьӧмкудйысь муниципальнӧй районъясса сьӧмкудъяслы канму уджмогъяс збыльмӧдӧм вылӧ;
Субi – субвенция ыджда, мый сетсьӧ i муниципальнӧй районса сьӧмкудлы.

Коми Республикаса республиканскӧй сьӧмкудйысь “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 2 да 3 статьяясӧн урчитӧм Коми Республикаса канму уджмог збыльмӧдӧм вылӧ Коми Республикаын лӧсялана муниципальнӧй районъяс мутасъясын инавсьысь овмӧдчӧминъяслӧн сьӧмкудъяслы муниципальнӧй районъясса сьӧмкудъясысь меставывса асвеськӧдлан органъясӧн субвенцияяс ыджда
АРТАЛАННОГ
1. Коми Республикаын лӧсялана муниципальнӧй районъяс мутасъясын инавсьысь овмӧдчӧминъяслӧн сьӧмкудъяслы, кодъяслӧн эм канму уджмог урчитны Коми Республикаын меставывса асвеськӧдлан органъясысь чина йӧзлысь лыддьӧг, кодъясӧс уполномочитӧма лӧсьӧдны административнӧй инӧд торкалӧмъяс йылысь сёрнигижӧдъяс, кутшӧмъясӧс индӧма “Коми Республикаын административнӧй кывкутӧм йылысь” Коми Республикаса Оланпаслӧн 3 статьяса 3 да 4 юкӧнъясын, 6, 7 да 8 статьяясын,  Коми Республикаса республиканскӧй сьӧмкудйысь воысь субвенцияяссӧ (водзӧ – субвенцияяс, канму уджмогъяс) юклӧны Коми Республикаын муниципальнӧй районъясса меставывса асвеськӧдлан органъяс карса (сиктса) овмӧдчӧминъяслӧн сьӧмкудъяс костын тайӧ Арталанног серти.
2. Субвенцияяс юклӧмсӧ вынсьӧдӧны локтан сьӧма во вылӧ лӧсялана муниципальнӧй районлӧн сьӧмкуд йылысь помшуӧмӧн меставывса сьӧмкудлӧн рӧскод тэчасын.
3. Овмӧдчӧминлӧн сьӧмкудлы сетан субвенция ыджда артавсьӧ формула серти:
Рс = Суб / Кп,
кӧні:
Рс – субвенция ыджда, мый сетсьӧ овмӧдчӧминлӧн сьӧмкудлы канму уджмогъяс збыльмӧдӧм вылӧ;
Суб – субвенция ыджда, мый сетсьӧ Коми Республикаса республиканскӧй сьӧмкудйысь муниципальнӧй районлӧн сьӧмкудлы;
Кп – карса (сиктса) овмӧдчӧмин лыд, кутшӧмъяс инавсьӧны Коми Республикаын лӧсялана муниципальнӧй районлӧн муниципальнӧй юкӧн мутасын. 
